
 

 
 

 

 

SLUŽBA ZA REVIZIJU FINANSIRANJA POLITIČKIH STRANAKA 

 

 

 

Na osnovu člana 10. stav (1) Zakona o finansiranju političkih stranaka (“Službeni glasnik 

BiH” broj 95/12), člana 25. Pravilnika o godišnjim finansijskim izvještajima političkih 

stranaka (“Službeni glasnik BiH” broj 96/13), a u skladu sa članom 12. Pravilnika o 

administrativnim procedurama pregleda, kontrole i revizije finansijskih izvještaja političkih 

stranaka  (“Službeni glasnik BiH”, broj: 103/08), izdajem 

МIŠLJЕNЈЕ RЕVIZОRА  

 

Služba za reviziju finansiranja političkih stranaka izvršila je pregled godišnjeg finansijskog 

izvještaja Stranke Dijaspore Bosne i Hercegovine za 2012. godinu.  

 

Rukovodstvo političke stranke je odgovorno za finansijske izvještaje, postupanje stranke u 

skladu sa odredbama Zakona o finansiranju političkih stranaka (“Službeni glasnik BiH” broj: 

22/00, 102/09 i 54/10), koji je bio na snazi do 04.12.2012. godine i Zakona o finansiranju 

političkih stranaka (“Službeni glasnik BiH” broj: 95/12), koji je na snazi od 05.12.2012. 

godine.  

Pregled smo obavili u skladu sa revizijskim standardima primjenjivim na angažmanu u 

pregledu. Ovi standardi zahtijevaju da planiramo i izvršimo pregled da bi dobili umjerenu 

pouzdanost da stranka nije značajno kršila odredbe Zakona o finansiranju političkih stranaka.  

 

Pregled je ograničen na kontrolu godišnjeg finansijskog izvještaja političke stranke i primjenu 

analitičkih procedura na podacima iz finansijskih izvještaja, pa prema tome ne obezbjeđuju 

pouzdanost koja bi se dobila izvršenom revizijom u prostorijama stranke.  

 

 

Na osnovu obavlјenog pregleda godišnjeg finansijskog izvještaja za 2012. godinu, 

utvrđeno je da je Stranka Dijaspore Bosne i Hercegovine prekršila odredbe člana 11. 

stav (3) Zakona o finansiranju političkih stranaka, koji je bio na snazi do 04.12.2012. 

godine. 

 

 

Pregledom, odnosno kontrolom finansijskih izvještaja, nismo utvrdili ništa značajno, 

osim gornje napomene, što bi ukazalo na nedostatke u finansijskom izvještaju ili na 

finansiranje ove političke stranke suprotno odredbama Zakona o finansiranju političkih 

stranaka. 

1. UVOD 

 

Služba za reviziju finansiranja političkih stranaka (u dalјem tekstu: Služba za reviziju) je 

izvršila pregled godišnjeg finansijskog izvještaja Stranke Dijaspore Bosne i Hercegovine za 

2012. godinu.  

 

Pregled i kontrola finansijskog izvještaja su provedeni u skladu sa članom 25. Pravilnika o 

godišnjim finansijskim izvještajima političkih stranaka (“Službeni glasnik BiH” broj: 96/13) i 

članom 2. Pravilnika o administrativnim procedurama pregleda, kontrole i revizije 

finansijskih izvještaja političkih stranaka (“Službeni glasnik BiH” broj: 103/08). 

 

Zbog činjenice da nije obavlјena revizija u prostorijama političke stranke, postoji velika 

mogućnost da pojedine materijalno značajne greške ne budu otkrivene.  
 

Prema podacima iz godišnjeg finansijskog izvještaja Stranka Dijaspore Bosne i Hercegovine 

je ostvarila prihod u iznosu od 7.968,98 KM, što je prikazano u narednoj tabeli: 

 

 

 

 

 

 

 

 

 

 

 

 

 

U godišnjem finansijskom izvještaju Stranka Dijaspore Bosne i Hercegovine je iskazala 

ukupne rashode u iznosu 1.065,23 KM.  

 

 

2. PRЕDSТАVLJАNЈЕ PОLIТIČKЕ SТRАNKЕ 

 

Naziv političke stranke je Stranka Dijaspore Bosne i Hercegovine. Skraćeni naziv stranke je 

SDBiH.  

 

Stranka je registrovana kod Općinskog suda u Sarajevu, rješenjem broj 065-0-F1-09-000036 

od 10.03.2010. godine sa sjedištem u Sarajevu, adresa Bosanskih Gazija 35/4.  

U godišnjem finansijskom izvještaju stranka je prijavila adresu Hakije Turajlića 21 u 

Sarajevu.  

Lice ovlašćeno zа zаstupаnjе strаnkе je Edin Osmančević, predsjednik stranke. 

Licе ovlašćeno zа pоdnоšеnjе finаnsiјskih izvјеštаја zа 2012. gоdinu је Zijo Šantić.     

 

Prеmа pоdаcimа iz gоdišnjеg finаnsiјskоg izvјеštаја zа 2012. gоdinu, Stranka Dijaspore 

Bosne i Hercegovine nеmа niže nivoe organizovanja. 

 

 
 

 

Red. 

br. 
Vrsta prihoda 

Iznos u 

KM 

Učešće u uk. 

prihodu  % 

1 Članarina 1.487,00 18,66% 

2 Prilozi fizičkih lica  3.043,00 38,19% 

3 Prilozi pravnih lica  3.438,98 43,15% 

4 Prihodi od imovine  0,00 0,00% 

5 Prihodi od pr.lica  0,00 0,00% 

6 Prihodi od poklona  0,00 0,00% 

7 Prihodi iz budžeta  0,00 0,00% 

8 Prihod od kamata 0,00 0,00% 

  Ukupni prihodi: 7.968,98 100,00 % 

3. OPIS PREGLEDA I KONTROLE FINANSIJSKOG IZVJEŠTAJA  
 

Predmet pregleda i kontrole je godišnji finansijski izvještaj Stranke Dijaspore Bosne i 

Hercegovine za 2012. godinu.  

 

Cilј pregleda i kontrole je da revizor na bazi finansijskog izvještaja pokuša da ustanovi da li 

je politička stranka u izvještajnom periodu postupala u skladu sa odredbama Zakona o 

finansiranju političkih stranaka. Ukoliko revizor na bazi kontrole finansijskog izvještaja 

utvrdi određena kršenja navedenih zakona, ocjenjuje da li je potrebno izvršiti reviziju u 

prostorijama stranke da bi mogao izraziti mišlјenje o tome da li se stranka finansirala u skladu 

sa Zakonom o finansiranju političkih stranaka.  

 

Obim pregleda i kontrole finansijskih izvještaja Stranke Dijaspore Bosne i Hercegovine 

obuhvata kontrolu i provođenje analitičkih procedura radi utvrđivanja usklađenosti podataka 

koje je stranka iskazala u finansijskom izvještaju sa odredbama Zakona o finansiranju 

političkih stranaka, odnosno usklađenosti izvora finansiranja, sa posebnim naglaskom na 

priloge fizičkih i pravnih lica. 

 

 

4. PRETHODNE KONTROLE I REVIZIJE 

 

Služba za reviziju je izvršila pregled i kontrolu godišnjih finansijskih izvještaja Stranke 

Dijaspore Bosne i Hercegovine za 2010. i 2011. godinu, nakon kojih su izdati izvještaji o 

pregledu sa mišlјenjem revizora, nalazima i preporukama revizije. 

Pregledom godišnjeg finansijskog izvještaja za 2011. godinu, kod ove političke stranke nije 

utvrđeno kršenje odredaba Zakona o finansiranju političkih stranaka.  

 
 

5. NALAZI  I  PREPORUKE REVIZIJE 

 

5.1. NALAZI REVIZIJE 

 

a) Stranka je prekršila odredbe člana 11. stav (3) Zakona o finansiranju političkih 

stranaka koji je bio na snazi do 04.12.2012. godine.
1
   

 

Na osnovu obavljenog pregleda utvrđeno je da stranka godišnji finansijski izvještaj nije 

podnijela u skladu sa odredbama člana 11. stav (3) Zakona o finansiranju političkih 

stranaka, koji je bio na snazi do 04.12.2012. godine i odredbama tada važećeg Pravilnika 

o godišnjim finansijskim izvještajima političkih stranaka („Službeni glasnik BiH” broj 

61/06)- u dalјem tekstu: Pravilnik. 

 

 Pregledom obrasca 2 finansijskog izvještaja (Pregled prometa svih transakcijskih računa 

političke stranke) utvrđeno je da stranka nije iskazala devizni račun broj 

393387204806158525 otvoren kod UniCredit Bank.  

                                           
1
 U skladu sa odredbom člana 11. stav (3) Zakona o finansiranju političkih stranaka, koji je bio na snazi do 

04.12.2012. godine, stranka je obavezna podnositi finansijski izvještaj u formi koju odobri Centralna izborna 

komisija Bosne i Hercegovine. Sadržaj, forma, način i drugi detalјi izvještavanja u 2012. godini uređeni su tada 

važećim Pravilnikom o godišnjim finansijskim izvještajima političkih stranaka („Službeni glasnik BiH“ broj 

61/06).  

Uvidom u izvode utvrđeno je da je stranka po deviznom računu ostvarila promet ulaza u 

2012. godini u iznosu od 7.578,13 KM.  

Takođe, stranka je progrešno iskazala promet ulaza po transakcijskom računu broj 

3386902231834606. Uvidom u izvode utvrđeno je da je stranka ostvarila promet ulaza za 

2012. godinu u iznosu od 3.725,24 KM, te je neosnovano uvećala promet po 

transakcijskom računu za 3.844,16 KM.  

Neprijavljivanjem deviznog računa i pogrešnim iskazivanjem prometa po transakcijskom 

računu broj 3386902231834606 stranka je prekršila odredbe člana 11. Pravilnika. 

 

 

5.2. PREPORUKE 

 

Preporučuje se Stranci Dijaspore Bosne i Hercegovine da se pridržava odredaba Zakona o 

finansiranju političkih stranaka, a posebno na osnovu uočenih nedostataka se preporučuje: 

 

 da finansijske izvještaje podnosi u formi koju je odobrila Centralna izborna komisija 

BiH. 
 

 

KOMENTAR  

 

Stranka je dana 26.05.2014. godine dostavila očitovanje na Preliminarni izvještaj o pregledu 

godišnjeg finansijskog izvještaja za 2012. godinu. 

Služba za reviziju je djelimično uvažila primjedbe i iste ugradila u Konačni izvještaj o 

pregledu godišnjeg finansijskog izvještaja za 2012. godinu. 

 

 

Šef Odsjeka za revizijske poslove                                                  Šef Službe za reviziju 

 

Sanja Tošović                                                                                   mr.sc. Hasida Gušić 

 

 

Revizor 

 

Veliborka Kenjić 

 

 

 
 

 

 

 


